Kursdag 13. august 2009 

Ann Elisabeth Gunnulfsen: 
Lesing av fagtekstar - i alle fag og på alle trinn...
Ryfylke fjordhotel kl. 08.30 - 15.00


MERK: Lærarar og assistentar i 1. og 2. klasse er med her fram til lunsj 11.30, spis på hotellet og går så til kulturhuset. 

Det blir kaffi, te og to halve rundstykke til lunsj, samt kaffi, te og frukt i pausane.

Lesing er eit satsingsområde i Suldal kommune. Lesing er ein grunnleggjande dugleik i kunnskapsløftet, og alle lærarar er leselærarar.  Tema denne dagen handlar om lesing og lesestrategiar for fagtekstar i alle fag, bevisstgjering av fagtekst som verkty for forståing, dybdelesing og vudering. Det blir foredrag, praktiske eksempel og deltakaraktivitet. 

Ann Elisabeth Gunnulfsen er adjunkt og arbeider som pedagogisk rettleiar i Modum kommune. Ho har 15 års undervisningserfaring frå ungdomstrinnet og barnetrinnet i Modum kommune, har vore prosjektleiar for innføring av Kunnskapsløftet i Midtfylket Buskerud og arbeidd som prosesskoordinator for læringsstilbasert læring i skulane i Modum. Gunnulfsen er prosjektleiar for prosjektet "Framtida nå - les og forstå" - for tre skular i Modum kommune (i Utdanningsdirektoratet sitt utviklingsprogram "Kunnskapsløftet - fra ord til handling"). Hovedmål i prosjektet er å utvikle praksis som bidrar til å auke elevane sin kompetanse i lesing av fagtekstar. 

Sigurd Aukland:

Samarbeid og samanheng barnehage - skule 

Kulturhuset kl. 12.00 - 15.00 
(for lærarar og assistentar i 1. og 2. klasse, saman med barnehagane)

Samarbeidet mellom barnehagen og skulen skal betrast i følgje nasjonale styringsdokument, barna skal oppleve ein god overgang og erfare samanheng og progresjon i læringsløpet. 
Eit tettare samarbeid vil få konsekvensar for både skulen og barnehagen. Kan barnehagen spille ein meir aktiv rolle i kunnskapssamfunnet utan at eigenarten forsvinn? Blir det mindre leik og meir alvor og krav? Og skal småskulen framleis drive med same innhald og aktivitet som barna allereie har erfart i barnehagen? Er det i så fall rart at dei kjedar seg allereie i 1. klasse? Er det difor lærarane opplever meir uro og atferdsvanskar i småskulen? 

Og er eit fruktbart samarbeid i det heile tatt muleg, all den tid barnehage- og skulefolk har så ulikt syn på barndom og leik, på læring og omsorg og på kvarandre sine profesjonar og tradisjonar? Og er det god etikk og jus å kartlegge alle barna og overlevere informasjon om dei til skulen? 
Spørsmåla er mange. Me tek for oss litt teori og mange eksempel. Me ser på den nye nasjonale rettleiaren om samarbeid og samanheng mellom barnehage og skule. Og så grublar me. Målet er å få innspill for vidare arbeid med feltet.

Sigurd Aukland arbeider no som seinorrådgjevar ved Universitetet i Stavanger. Han var prosessleiar for det treårige prosjektet ”Barnehage + skule = sant” i regi av fylkesmennene i Rogaland og Hordaland. Han er dessutan ein av forfattarane av Kunnskapsdepartementet sin rettleiar ”Frå eldst til yngst”.

